	ԱՄՓՈՓԱԹԵՐԹ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ ֆինանսների նախարարություն
17.12.2016թ.

№ 01/83-5/28118-16
	Նախագծով հաստատվող Հա​յաս​տանի Հանրապետության հիդրոէներգետիկայի զարգացման հայեցակարգի «Խնդիրներ, նպատակներ և առաջարկվող լուծումներ» բաժնում նշվում է, որ անհրաժեշտ է նաև գործող ՓՀԷԿ-ի ջրառի և էկոթողքերի կետերում տեղադրել ջրաչափման առցանց ավտոմատ կառավարման համակարգ, սակայն պարզ չէ, թե ինչ միջոցների հաշվին է տեղադրելու նշված համակարգը: Այս կապակցությամբ առաջարկում ենք վերը նշված բաժնում սահմանել նաև, որ այդ համակարգը տեղադրվելու է ՓՀԷԿ-ների սեփականատերերի միջոցների հաշվին:

Միաժամանակ գրության 2-րդ պարբերությունում նշվում է, որ ՀՀ բնապահպանության նախարարությունը  հայտնել է, որ նախագիծը, որպես հիմնադրութային փաստաթուղթ, համաձայն «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի 14-րդ հոդվածի 1-ին մասի ենթակա է ռազմավարական գնահատման և փորձաքննության, որն իրականացնելու համար անհրաժեշտ են լրացուցիչ ֆինանսական միջոցներ, սակայն այդ նպատակով ՀՀ էներգետիկ ենթակառուցվածքների և բնական պաշարների նախարարության համար միջոցներ նախատեսված չեն: 

Այս կապակցությամբ նկատի ունենալով այն հանգամանքը, որ տնտեսության զարգացման 2017 թվականի կանխատեսվող մակրոտնտեսական ցուցանիշները հիմք են տալիս ենթադրելու, որ առկա են պետական բյուջեի մուտքերի ապահովման ռիսկեր, ինչն իր հերթին ռիսկային է դարձնում նույնիսկ նախատեսված ծախսերի ամբողջությամբ և ժամանակին ֆինանսավորման հնարավորությունը, առաջարկում ենք զերծ մնալ ՀՀ պետական բյուջեն վերջինիս ֆինանսավորման աղբյուր դիտարկելուց:


	Ընդունվել է:
	Նախագծում ամրագրվել է թե ինչ միջոցների հաշվին են տեղադրելու նշված համակարգերը:

	2.
	ՀՀ բնապահպանության նախարարություն
15.12.2016թ.

№ 1/05.3/12650-16 գրություն
	«Հայաստանի Հանրապետության հիդրոէներ​գե​տիկայի զարգացման» հայեցակարգը  համաձայն «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի (այսուհետ` Օրենք) 14-րդ հոդվածի 1-ին մասի ենթակա է ռազմավարական գնահատման և փորձաքննության և ՀՀ բնապահպանության նախարարությունը չի կարող ապահովել նախագծի ռազմավարական գնահատումն ու փորձաքննությունը, քանի որ դա ձեռնարկողի պարտականությունն է:

Օրենքի 4-րդ հոդվածով  ձեռնարկող է հանդիսանում փորձաքննության ենթակա հիմնադրութային փաստաթուղթ մշակող, ընդունող, իրականացնող և (կամ) գործունեություն իրականացնող կամ պատվիրող պետական կառավարման կամ տեղական ինքնակառավարման մարմինը, իրավաբանական կամ ֆիզիկական անձը: Տվյալ պարագայում, որպես ձեռնարկող ՀՀ կառավարությունն է հանդես գալիս, իսկ օրենքով տարբերակված մոտեցումներ  սահմանված չեն ՀՀ կառավարության կողմից ներկայացվող փաստաթղթերի համար:

Հետևաբար հարկ եմ համարում նշել, որ համաձայն Օրենքի  15-րդ հոդվածի  1-ին մասի՝ մինչև հիմնադրութային փաստաթղթի ընդունումը և (կամ) նախատեսվող գործունեության իրականացումն անհրաժեշտ է իրականացնել  փաստաթղթի գնահատումն ու փորձաքննությունը: Գնահատումն ու փորձաքննությունն  իրականացվում է Օրենքի 4-րդ գլխով ամրագրված պահանջներին համապատասխան և ՀՀ կառավարության 2015 թվականի ապրիլի  9-ի N 399-Ն որոշմամբ սահմանված կարգով: 
	Ընդունվել է:

	Քանի որ, որպես ձեռնարկող ՀՀ կառավարությունն է հանդես գալիս, ապա մեր կարծիքով անհրաժեշտ է հատուկ հանձնարարական կամ ՀՀ կառավարության հատուկ որոշում:

	3.
	ՀՀ տարածքային կառավարման և զարգացման նախարարություն
15.12.2016թ. 

№ 01/15.1/5654-16 գրություն

	«Հայաստանի Հանրապետության հիդրոէներգետիկայի զարգացման հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ ՀՀ տարածքային կառավարման և զարգացման նախարարությունն իր նկատառումները ներկայացրել է 28.11.2016թ. № 01/15/5235-16 գրությամբ: 
1. ՀՀ ՏԿԶՆ-ի առաջարկությունների 2-րդ կետով առաջարկվել է՝

   <<Հայեցակարգի <<Ներածություն>> բաժնի 1-ին պարբերությունում հղում է կատարված ռիսկերին, բայց ռիսկերը նկարագրված չեն>>:

Պատասխանվել է՝ <<Ընդունվել է: Ռիսկերը առանձին նկարագրված չեն, սակայն քննարկվող զարգացման սցենարները հնարավորինս հաշվի են առնում երկրի էներգետիկ անվտանգության ու անկախության ռիսկերը և նախատեսում են կամ նախատեսելու են գործողություններ՝ ուղղված այդ ռիսկերի նվազեցմանը>>:

Այս առումով՝ առանց ռիսկերի նկարագրության հնարավոր չէ եզրակացություն կազմել քննարկվող զարգացման սցենարներով երկրի էներգետիկ անվտանգության ու անկախության ռիսկերը հաշվի առնված լինելու մասին:

2. ՀՀ ՏԿԶՆ-ի առաջարկությունների 6-րդ կետով առաջարկվել է՝<<Հայեցակարգի 3-րդ կետում նկարագրված է ՀԷԿ-երի անհրաժեշտ վերազինումը, որոնք կմեծացնեն ՀԷԿ-երի արդյունավետությունը: Ենթադրվում է, որ արդյունավետությանը զուգընթաց կբարձրանա ՀԷԿ-երի հզորությունը, սակայն համապատասխան աղյուսակում նման միտում չի նկատվում>>:

Պատասխանվել է՝ << Չի ընդունվել: ՀԷԿ-երի վերազինման արդյունքում նախատեսվում է մեծացնել արդյունավետությունը, սակայն դրան զուգընթաց պարտադիր չի, որ կբարձրանա նաև ՀԷԿ-երի հզորությունը: Մեր ունեցած տեղեկության համաձայն Հայաստանի շատ ՀԷԿ-երի պարագայում պետք է տեղի ունենա ճիշտ հակառակը>>:

Այս առումով՝ առաջարկում ենք նկարագրել ՀԷԿ-երի արդյունավետությունը բնութագրող ներկայիս ցուցանիշները, ինչպես նաև ՀԷԿ-երի անհրաժեշտ վերազինումից հետո ակնկալվող արդյունքը (ցուցանիշների ակնկալվող դրական փոփոխությունների մակարդակը):
	
	1. Հայեցակարգի հիմնական նպատակն է ամրագրել ՀՀ կառավարության տեսլականը հիդրոէներգետիկայի ոլորտի զարգացման համար: 
Հայեցակարգի նպատակը չէ նկարագրել երկրի էներգետիկ անվտանգության ու անկախության ռիսկերը, քանի որ դրանք գտնվում են  էներգետիկայի բնագավառի այլ ռազմավարական  փաստաթղթերի կարգավորման շրջանակներում, մասնավորապես` 2013թ. հոկտեմբերի 23-ին ՀՀ նախագահի կողմից հաստատված “Հայաստանի էներգետիկ անվտանգության ապահովման հայեցակարգը հաստատելու մասին” № 182-Ն կարգադրությունը, ինչպես նաև հայեցակարգի դրույթների իրականացումն ապահովող 2014-2020 թվականների միջոցառումների ծրագիր ժամանակացույցը հաստատելու մասին ՀՀ կառավարության 31.07.2014թ. № 836-Ն որոշումը: 
2. ՀԷԿ-երի վերազինման արդյունքում նախատեսվում է մեծացնել ջրային ռեսուրսների օգտագործման արդյունավետությունը:

ՀԷԿ-երի արդյունավետությունը բնութագրող ներկայիս ցուցանիշները, ինչպես նաև ՀԷԿ-երի անհրաժեշտ վերազինումից հետո ակնկալվող արդյունքը (ցուցանիշների ակնկալվող դրական փոփոխությունների մակարդակը) նկարագրելու համար անհրաժեշտ է անդրադառնալ առանձին յուրաքանչյուր փոքր ՀԷԿ-ին (ՓՀԷԿ), իսկ դրանք 174 են:  

Հայեցակարգի նախագծում ընդհանուր առմամբ նկարագրված է, որ Հայաստանի ՓՀԷԿ-ում տեղադրվող սարքավորումները` հիդրոտուրբինա, գեներատոր, տրանսֆորմատոր և/կամ դրանց կառավարման համակարգերը, ներառյալ ավտոմատ կառավարման համակարգերը (այսուհետ` սարքավորումներ) հիմնականում ներկրվում են Ռուսաստանի Դաշնությունից, Չինաստանի Ժողովրդական Հանրապետությունից և Եվրոպական Միության երկրներից` որոնց կիրառման համար ՀՀ-ում չկան ազգային ստանդարտներ և տեխնիկական պահանջներ: ՓՀԷԿ-երի զգալի մասը տեղադրում է չարտոնագրված, համեմատաբար էժան սարքավորումներ, այդ թվում հայրենական արտադրության: Վերոգրյալը հանգեցնում է Հանրապետության հիդրոէներգետիկ ռեսուրսների ոչ արդյունավետ օգտագործմանը:
Հայեցակարգի նախագծում նկարագրված է, նաև որ Առաջարկվել է տեխնիկական պահանջներ սահմանել նոր կառուցվող, վերակառուցվող և վերազինվող ՓՀԷԿ-երում տեղադրվող սարքավորումների նկատմամբ` միջազգային ստանդարտների ընդունմամբ: Ակնկալվում է, որ Տեխնիկական կանոնակարգի ընդունմամբ հնարավոր է միջնաժամկետ հեռանկարում հասնել ՓՀԷԿ-երի շահագործման բարելավմանը, իսկ երկարաժամկետ հեռանկարում` փոքր հիդրոէներգետիկայի կայուն զարգացմանը ընդհանրապես: Մասնավորապես, զգալիորեն կբարձրանա ՀՀ էներգետիկ համակարգի կայունությունը և անվտանգությունը, ինչպես նաև հայրենական սարքավորումներ արտադրողների իրազեկվածության մակարդակը` հետագա արտահանման հնարավորությամբ, իսկ սպառողներին կմատակարարվի ավելի կայուն և որակյալ էլեկտրական էներգիա, շրջակա միջավայրի վրա նվազագույն բացասական ազդեցությամբ: ՓՀԷԿ-րում տեղադրվող սարքավորումների վերաբերյալ կիրառելի ստանդարտների և տեխնիկական պահանջների սահմանումը կբերի նոր կառուցվող, վերակառուցվող և վերազինվող ՓՀԷԿ-րում ջրային ռեսուրսների օգտագործման և էլ.էն. արտադրության արդյունավետության զգալի բարձրացման: Անհրաժեշտ է նաև գործող ՓՀԷԿ-ի ջրառի և էկոթողքերի կետերում տեղադրել ջրաչափման առցանց ավտոմատ կառավարման համակարգ:

	4.
	ՀՀ քաղաքաշինության նախարարություն 09.09.2016թ. 
№01/12.1/4919-16 գրություն
	հավելվածի «4. Ամփոփիչ դրույթներ» բաժնի 1-ին պարբերությունում «պետք է նախ ձևավորվի» բառերը փոխարինել «պետք է սահմանի» բառերով:
	Ընդունվել է:
	Կատարվել է համապատասխան փոփոխությունը:

	5.
	ՀՀ էկոնոմիկայի նախարարություն 24.09.2016թ.
 №01/11.1/7882-16 գրություն
	Առարկություններ և առաջարկություններ չունի:
	-
	-

	6.
	ՀՀ առողջապահության նախարարություն 22.09.2016թ. №ԱՄ/11.1/10226-16 գրություն
	Դիտողություններ և առաջարկություններ չկան:


	-
	-

	7.
	ՀՀ աշխատանքի և սոցիալական հարցերի նախարարություն 09.09.2016թ. №ԱԱ/ՀՄ-2-3/8323-16 գրություն
	Առաջարկություններ և դիտողություններ չունեն:


	-
	-

	8.
	ՀՀ արդարադատության նախարարություն
25.10.2016թ. 

№01/14/13545-16 գրություն
	1. Որոշման նախագծից (այսուհետ՝ նախագիծ) անհրաժեշտ է հանել «Հայաստանի Հանրապետության կառավարությունը որոշում է» բառերը՝ նկատի ունենալով, որ արձանագրային որոշումը չի հանդիսանում իրավական ակտ: 

2. Նախագծի 1-ին էջում որպես առանձին կետ, անհրաժեշտ է նախատեսել հանձնարարական, որի համաձայն՝ ՀՀ կառավարության արձանագրային որոշումն ուժի մեջ մտնելուց հետո համապատասխան նախարարը ՀՀ կառավարություն պետք է ներկայացնի հիշյալ որոշման կատարումն ապահովող միջոցառումների ցանկ, որում կնախատեսվեն համապատասխան միջոցառումների ժամկետները, կատարողները, ֆինանսավորման աղբյուրները և այլն.: Հիշյալ դիտողությունը բխում է ՀՀ կառավարության 2015 թվականի հունվարի 22-ի նիստի N 2 արձանագրային որոշմամբ հավանության արժանացած «Հայեցակարգերի, ռազմավարությունների, ծրագրերի կազմման մեթոդական ուղեցույցի» պահանջներից:

3. Նախագծի 4-րդ էջում «ՀՀ էներգետիկայի և բնական պաշարների նախարարությունը (ԷԲՊՆ)» բառերն անհրաժեշտ է փոխարինել «էներգետիկ ենթակառուցվածքների և բնական պաշարների նախարարությունը» բառերով՝ նկատի ունենալով «Հայաստանի Հանրապետության կառավարության կառուցվածքի մասին» Հայաստանի Հանրապետության օրենքի դրույթները:

4. Նախագծի 5-րդ էջում անհրաժեշտ է նշել «Էներգետիկայի մասին» և «Էներգախնայողության և վերականգնվող էներգետիկայի մասին» ՀՀ օրենքների կրճատ անվանումները՝ նկատի ունենալով «Իրավական ակտերի մասին» Հայաստանի Հանրապետության օրենքի 39-րդ հոդվածի պահանջները:

5. Նախագծի 5-րդ էջում «ընդունված» բառերն անհրաժեշտ է փոխարինել «հավանության արժանացած» բառերով, քանի որ ՀՀ կառավարության արձանագրային որոշումները ոչ թե ընդունվում են, այլ հավանության են արժանանում:

6. Նախագծի 5-րդ էջում «ՀՀ կառավարության 31.07.2014թ. N 836-Ն որոշումը» բառերն անհրաժեշտ է փոխարինել «ՀՀ կառավարության 2014 թվականի հուլիսի 31-ի N 836-Ն որոշումը» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 39-րդ հոդվածի պահանջները:

7. Նախագծի 8-րդ էջում «ջրավազանային տարածքների կառավարման պլանների շրջանակներում» բառերն անհրաժեշտ է փոխարինել «ջրավազանային  կառավարման պլանների շրջանակներում» բառերով՝ նկատի ունենալով «Հայաստանի Հանրապետության ջրի ազգային ծրագրի մասին» Հայաստանի Հանրապետության օրենքի դրույթները: 
8. Հայեցակարգի դրույթներն անհրաժեշտ է համարակալել:
	1. Ընդունվել է:

2. Ընդունվել է:

3. Ընդունվել է:
4. Ընդունվել է:
5. Ընդունվել է:
6. Ընդունվել է:
7. Ընդունվել է:
8. Ընդունվել է:

	1. Քանի որ արձանագրային որոշումը չի հանդիսանում նորմատիվ իրավական ակտ` համապատասխանեցվել է:

2. Լրացվել է:

3. Համապատասխանեցվել է:

4. Խմբագրվել է:

5. Համապատասխանեցվել է:

6. Համապատասխանեցվել է:

7. Համապատասխանեցվել է:

8. Խմբագրվել է:

	9.
	ՀՀ հանրային ծառայությունները կարգավորող հանձնաժողով 28.11.2016թ. 

№ ՌՆ/2.3-56/816-16 գրություն
	ՀՀ հանրային ծառայությունները կարգավորող հանձնաժողովն ուսումնասիրել է «Հայաստանի Հանրապետության հիդրոէներգետիկայի զարգացման հայեցակարգին հավանություն տալու մասին» ՀՀ կառավարության արձանագրային որոշման նախագիծը և առաջարկում է նշված նախագծի 1-ին կետով հաստատվող «ՀՀ հիդրոէներգետիկայի զարգացման» հայեցակարգի 4-րդ կետում «մինչև 2020 թվականը զարգացման» բառերը փոխարինել «զարգացման ներդրումային» բառերով: 
	Ընդունվել է:
	Համապատասխանեցվել է:


